
Rezon ki fè nou poze kesyon ras la.
Chak 10 zan depi 1790, Biwo Resansman Etazini an konte tout moun ki ap viv nan peyi a, selon 
jan Konstitisyon Etazini a egzije sa. Resansman an kolekte enfòmasyon fondamantal, tankou 
laj, sèks, orijin ispanik, ak ras, pou tout moun nan tout kay. Kòmanse depi nan mitan mwad Mas 
2020, yo ap mande tout moun pou ranpli fòm Resansman 2020 an sou entènèt, pa telefòn,  
oswa pa lapòs.

Kesyon sou ras ak orijin etnik yo pwodui chif estatistik ki enpòtan.

Repons a resansman yo pwodui yon apèsi sou nasyon an. Nou poze moun kesyon sou ras yo 
pou nou ka kreye estatistik sou kesyon ras epi tou pou nou prezante lòt estatistik selon gwoup 
rasyal. Nan lane 2010, pa egzanp, estatistik yo montre chanjman nan nivo divèsite rasyal nan 
peyi a, ansanm ak dimansyon, kwasans, ak distribisyon jewografik divès gwoup popilasyon 
rasyal. Anplis, ajans federal yo bezwen done nou kolekte atravè kesyon sa yo pou yo wè si yo 
respekte dispozisyon ki pran kont diskriminasyon ki sòti nan lwa tankou Lwa sou Dwa pou Moun 
Vote (Voting Rights Act) ak Lwa sou Dwa Sivil (Civil Rights Act).

Li fasil pou reponn a kesyon ras la.

Resansman 2020 an itlize machasuiv ki pi resan konsènan ras ak orijin etnik ke Biwo Jesyon ak 
Bidjè a (Office of Management and Budget) etabli pou gouvènman federal la an 1997. Lè ou ap 
ranpli fòm resansman an, chwazi youn oswa plizye bwat pou ras(yo) ou santi ki idantifye ou.  
Ou kapab ekri ki orijin ou tou nan espas blan an, si ou vle. 


